
    Azərbaycan Respublikasının Prezidenti
İlham Əliyev aprelin 18-də Neftçala-Kür-
kənd-2 nömrəli Mayak avtomobil yolunun
yenidənqurmadan sonra açılışında iştirak edib.
    Azərbaycan Avtomobil Yolları Dövlət
Agentliyinin İdarə Heyətinin sədri Saleh
Məmmədov dövlətimizin başçısına görülən
işlər barədə məlumat verdi.
    Bildirildi ki, Neftçala rayonunda Neftça-
la-Kürkənd-2 nömrəli Mayak avtomobil yolu
sakinlərin xahişi ilə yenidən qurulub.
    Neftçalanın 3 yaşayış məntəqəsini əhatə
edən 19 kilometr uzunluğunda bu yol 4-cü
texniki dərəcəyə uyğun yenidən qurulub.
Nəticədə, 20 mindən çox əhalinin rahat ge-
diş-gəlişi təmin olunub, yük və sərnişin da-
şıması asanlaşıb. Yolboyu torpaq, qazma,
yataq yolun profilə salınması işləri görülüb.
Yolun torpaq yatağının eni 10 metr, hərəkət
hissəsi isə 6 metrdir.
    Yolboyu suların ötürülməsini təmin etmək
məqsədilə mövcud borular yenilənib, boru
başlıqları tikilib, yola yeni asfalt-beton örtüyü
döşənib.
    Prezident İlham Əliyevə Neftçalada 4 ya-

şayış məntəqəsini əlaqələndirən yolların la-
yihəsi də təqdim olundu.
    Qeyd edildi ki, Neftçala rayonunun Neft-
çala-Xol Qaraqaşlı-Şorsulu avtomobil yolunun
7-ci kilometrliyindən ayrılan Həsənabad-
Neftçala və Bankə-Beştalı avtomobil yolla-
rının tikintisi ilə bağlı tədbirlər haqqında
Azərbaycan Respublikası Prezidentinin Sə-
rəncamına uyğun olaraq aparılan yenidən-
qurma işləri yekunlaşıb.
    Uzunluğu 10 kilometr olan Həsənabad-
Neftçala və Bankə-Beştalı avtomobil yolları
4-cü texniki dərəcəyə uyğun təkmilləşdirilib.
Yolun eni 10 metrə qədər genişləndirilib.
Buraya 6 metrlik hərəkət hissəsi və 2 metr
enində çiyinlər daxildir.
    Yolun 8,5 kilometr uzunluğunda Həsən -
abad-Neftçala hissəsində normativ enin alın-
ması üçün genişləndirmə və kipləşdirmə işləri
görülüb, yeni yol əsasının inşası və asfaltlanma
işləri aparılıb. Yolun yaşayış məntəqəsindən
keçən hissəsində eni 1,5 metr, uzunluğu 900
metr olan piyada səkisi inşa olunub.
    Layihə çərçivəsində yolun 1,5 kilometrlik
Bankə-Beştalı hissəsində də sadalanan işlər

icra olunub. Layihə üzrə yolun bu hissəsində
Kür çayı üzərində yerləşən və uzunluğu 286
metr olan körpü təmir edilib. Görülən işlərə
paralel olaraq yolboyu suların ötürülməsi
məqsədilə mövcud dəmir-beton boruların
bərpası, zəruri olan yerlərdə isə müxtəlif

diametrli yeni suötürücü boruların tikintisi
işləri yerinə yetirilib.
    Layihənin icrası 38 min nəfər əhalinin
yaşadığı 4 yaşayış məntəqəsi arasında ge-
diş-gəlişi rahatlaşdıracaq, kənd təsərrüfatının
daha da inkişafına töhfə verəcək.

    Azərbaycan Respublikasının Prezidenti İlham Əliyev və birinci xanım Mehriban Əliyeva
aprelin 18-də Neftçala rayonuna səfər ediblər.
    Dövlətimizin başçısı və birinci xanım Neftçala şəhərində Ulu Öndər Heydər Əliyevin

abidəsini ziyarət ediblər.
    Prezident İlham Əliyev və Mehriban xanım Əliyeva Ümummilli Lider Heydər Əliyevin
xatirəsini ehtiramla anıb, abidəsi önünə gül dəstələri qoyublar.

Azərbaycanın bölgələrinin ümumi inkişafı ölkəmizin siyasi-iqtisadi qüdrətinin göstəricisidir
Prezident İlham Əliyev və birinci xanım Mehriban Əliyeva Neftçala rayonuna səfər ediblər

* * *
    Azərbaycan Respublikasının Prezidenti
İlham Əliyev və birinci xanım Mehriban
Əliyeva aprelin 18-də Neftçala Olimpiya İd-
man Kompleksinin açılışında iştirak ediblər.
    Gənclər və idman naziri Fərid Qayıbov
dövlətimizin başçısına və birinci xanıma
kompleksdə görülən işlər barədə məlumat
verdi.
    Bildirildi ki, ərazisi 4 hektar olan kom-
pleksin tikintisinə 2013-cü ildə başlanılıb və
inşaat işləri mərhələli şəkildə icra edilib.
Sahəsi 12 min 848 kvadratmetr olan idman
kompleksinin binasında yaradılan 770 tamaşaçı
yeri olan universal idman zalında basketbol,
voleybol, həndbol, minifutbol, badminton
üzrə məşqlərin və yarışların keçirilməsi üçün
lazımi şərait yaradılıb. Eyni zamanda burada
gimnastika, güləş, cüdo, ağır atletika, fitnes-
trenajor, taekvondo, aerobika, sambo, karate,
boks və kikboksinq, rəqs, şahmat və digər
idman növləri üzrə yarışların keçirilməsi nə-
zərdə tutulub.
    Kompleksə üzgüçülük hovuzu da daxildir.

Burada 220-dən çox tamaşaçının yarışları iz-
ləməsi üçün hər cür şərait var.
    Ərazidə 56 çarpayılıq üçmərtəbəli meh-
manxana binası da fəaliyyət göstərəcək.
Burada fiziki imkanları məhdud şəxslər üçün
də nömrələr nəzərdə tutulub. Mehmanxana
korpusunun foyesində restoran və kafe də
fəaliyyət göstərəcək. Eyni zamanda kom-
pleksdə əlavə olaraq 68 nəfərlik restoran
rayon sakinlərinin və qonaqların istifadəsinə
veriləcək. Restoranın açıq sahəsi burada yay
mövsümündə və əlverişli hava şəraitində
müxtəlif idman məşqləri, gənclərin yay dü-
şərgələri ilə bağlı tədbirlərinin keçirilməsinə
imkan verir.
    Kompleksdə, həmçinin süni ot örtüklü qa-
palı minifutbol və açıq tipli minifutbol mey-
dançası, açıq hava idman meydançası, iki
Bocce idman oyunu meydançası, uzunluğu
280 metr olan xüsusi yumşaq döşəməli dairəvi
qaçış zolağı da yaradılıb.
    Bir sözlə, kompleksdə idmançıların və qo-
naqların istirahəti üçün bütün imkanlar var.

* * *

* * *
    Azərbaycan Respublikasının Prezidenti
İlham Əliyev və birinci xanım Mehriban
Əliyeva aprelin 18-də Neftçalanın Yenikənd
kəndində “Azerbaijan Fish Farm” MMC-nin
Nərə Damazlıq Təsərrüfatında yaradılan şə-
raitlə tanış olublar.
    Dövlətimizin başçısına və birinci xanıma
zavodda yaradılan şərait barədə məlumat
verildi.
    Prezident İlham Əliyev və birinci xanım
Mehriban Əliyeva hazır məhsullara baxdılar.
    Bildirildi ki, S.Q.Kərimov adına Kür-
təcrübi nərə balıqartırma zavodu 1954-cü
ildə istismara verilib və özəlləşdirilənədək
Ekologiya və Təbii Sərvətlər Nazirliyinin ta-
beliyində fəaliyyət göstərib. Özəlləşdirildikdən
sonra müəssisədəki 34 nohur tam yenidən
qurulub, qapalı su çevrəsi əsasında fəaliyyət
göstərən texnologiya alınıb, hovuzlar təmir
olunub və yeni hovuzlar quraşdırılıb. Həmçinin
yeni idarə binası, yeməkxana və “Qonaq evi”
binası müasir səviyyədə inşa olunub, su təc-
hizatı sistemi yenilənib, ərazi abadlaşdırılıb.
    Diqqətə çatdırılıb ki, investisiya proqra-
mının icrası nəticəsində müəssisənin Xəzəryanı
dövlətlər arasında ilk dəfə olaraq nohur, açıq
su təchizatı sistemi və qapalı su çevrəsi əsa-
sında fəaliyyət göstərən ixtisaslaşmış damazlıq

təsərrüfatının yaradılmasına nail olunub.
     Müəssisəyə 16 milyon manata yaxın vəsait
yatırılıb, 90-dək yeni iş yeri yaradılaraq işçilərin
ümumi sayı 115 nəfərə çatdırılıb. Onların orta -
aylıq əməkhaqqı 600 manat təşkil edir.
    Vurğulandı ki, hazırda müəssisə tam özəl
sahibkarlıq subyekti olduğundan “Azerbaijan
Fish Farm” MMC-nin Yenikənd Nərə Da-

mazlıq Təsərrüfatı adlanır. Müəssisə 1 əsas
və 2 yardımçı təsərrüfatdan ibarətdir.
    Əsas təsərrüfat Neftçala rayonunun Ye-
nikənd kəndində yerləşir və ümumi sahəsi
58,6 hektar təşkil edir. Təsərrüfat nohurlardan,
qapalı su çevrəsi təchizatı sistemindən və
müxtəlif hidrotexniki qurğulardan, o cümlədən
sudurulducu sistemlərdən ibarətdir.

    Niderlandın tanınmış şirkətlərindən biri
tərəfindən qurulmuş qapalı su çevrəsi sistemi
müxtəlif yaş qruplarına aid balıqların yetiş-
dirilməsi üçün hovuzları, suyun tərkibini nə-
zarətdə saxlama sistemini və qurğularını
özündə birləşdirir. Balıq saxlanılması, artı-
rılması və yetişdirilməsi üçün 34 nohurun
ümumi sahəsi 34 hektardır.
    Təsərrüfatın “Dəniz sahili bölməsi”nin
ümumi sahəsi 8 hektardır və Xəzər dənizinin
sahilində, Nord-Ost qoltuq istiqamətində yer-
ləşir. Təbii mühit şəraitinə uyğunluğu təmin
etmək məqsədilə bu bölmə dəniz suyu ilə
təchiz olunan və diametri 6 metr olan 12,
diametri 9 metr olan 16 və diametri 20 metr
olan 32 hovuzdan ibarətdir. Hazırda bu ho-
vuzlarda müxtəlif yaş qruplarına aid ümumi
kütləsi 61,7 ton olan nərə cinsli 18 min 400
balıq yetişdirilir.
    Qeyd edildi ki, təsərrüfatda il ərzində 10
ton nərə cinsli balıq kürüsü, 200 ton nərə
cinsli balıq əti, 100 ton əmtəəlik çəki kimi
balıqların istehsal edilməsi nəzərdə tutulur.
Nərə cinsli balıqların faktiki istehsalı 65 ton,
kürü məhsulu isə 1,327 ton təşkil edir.
    Bioloji müxtəlifliyin qorunması və nəsli
kəsilməkdə olan balıq növlərinin bərpası

    Azərbaycan Respublikasının Prezidenti
İlham Əliyev və birinci xanım Mehriban
Əliyeva aprelin 18-də Salyan Rayon Mərkəzi
Xəstəxanasının 80 çarpayılıq Doğum Evində
və Uşaq Poliklinikasında əsaslı təmirdən
sonra yaradılan şəraitlə tanış olublar.
    Səhiyyə naziri Teymur Musayev dövləti-
mizin başçısına və birinci xanıma Doğum
Evində və Uşaq Poliklinikasında yaradılan
şərait barədə məlumat verdi.
    Bildirildi ki, xəstəxananın bina və qurğuları
3,94 hektar sahədə inşa edilib, tikililərin
ümumi sahəsi 16 min 472 kvadratmetrdir.
    Qeyd edildi ki, binada əsaslı təmir işlərinə
2019-cu ildə başlanılıb və 2022-ci ildə başa
çatdırılıb.
    Xəstəxana Doğum Evi, Uşaq Poliklinikası,
Gigiyena və Epidemiologiya Mərkəzi, Yo-

luxucu xəstəliklər korpusu, Patoloji Anato-
miya binası, digər tikili və qurğulardan iba-
rətdir.
    Müalicə ocağı müasir tələblərə cavab
verən Rəqəmsal stasionar ultrasəs müayinə
cihazı, rentgen (vizioqraf ilə birlikdə) və rə-
qəmsal stasionar exokardioqraf cihazı ilə
təchiz olunub.
    Qeyd edək ki, Prezident İlham Əliyevin
rəhbərliyi ilə ölkəmizdə səhiyyə sisteminin
təkmilləşdirilməsi, onun maddi-texniki ba-
zasının möhkəmləndirilməsi istiqamətində
son illər mühüm işlər görülüb. Bu sahədə
aparılan davamlı islahatlar sayəsində ölkə-
mizdə əhaliyə göstərilən tibbi xidmətlərin
keyfiyyəti və səviyyəsi də yüksəlib. Bu isti-
qamətdə görülən işlər vətəndaşlar tərəfindən
məmnunluqla qarşılanır.

    Azərbaycan Respublikasının Prezidenti İlham Əliyev və birinci xanım Mehriban Əliyeva

aprelin 18-də Heydər Əliyev Fondu tərəfindən Neftçala rayonunda inşa olunan 420 şagird

yerlik Bankə qəsəbə 2 saylı tam orta məktəbin açılışında iştirak ediblər.

    Dövlətimizin başçısına və birinci xanıma məktəbdə yaradılan şərait barədə məlumat ve-

rildi.

    Bildirildi ki, məktəbin binası 1960-cı ildə inşa olunub. Ötən müddət ərzində istifadəyə

yararsız vəziyyətə düşdüyünə görə bu təhsil ocağı üçün yeni bina tikilib.

    Beş korpusdan ibarət üçmərtəbəli məktəb binası zəruri mebel və avadanlıqlar, fənn

kabinetləri və laboratoriyalar əyani vəsaitlərlə tam təchiz edilib.

    Məktəb binasında 18 sinif otağı, fizika, kimya, biologiya laboratoriyaları, informatika,

hərbi təlim, tibb, əmək təlimi otaqları, kitabxana, yeməkxana, akt və idman zalları, həmçinin

açıq idman meydançası var.

    Məktəbin həyətyanı sahəsi abadlaşdırılıb, yaşıllaşdırma işləri aparılıb.

məqsədilə 1 milyon ədəd nərə cinsli balıq körpəsinin
artırılaraq aidiyyəti qurumların nümayəndələrinin iştirakı
ilə Xəzər dənizinə buraxılması da layihədə yer alıb.
    “Azerbaijan Fish Farm” MMC-nin Yenikənd Nərə Da-
mazlıq Təsərrüfatı ilə bağlı layihənin icrası zamanı sosial-
yönümlü tədbirlərin həyata keçirilməsi də nəzərdə tutulub
və bu tədbirlərin bir hissəsi artıq yerinə yetirilib. Belə ki,
Yenikənd kəndi və Bankə qəsəbəsində yollar abadlaşdırılıb,

su təchizatı sistemi qurulub, işıq və qaz təminatı bərpa
edilib.
    Təsərrüfatın yenidən qurulması zamanı bütün texniki-
bioloji normativlərə və qaydalara riayət olunub. Mövcud
yerli və beynəlxalq qanunvericilik çərçivəsində fəaliyyət
göstərməsi üçün Ətraf Mühit və Sosial Sahəyə Təsirin Qiy-
mətləndirilməsi (ƏMSSTQ) sənədi və Texniki-Bioloji Əsas-
landırılma hazırlanıb, istehsal və satış üçün Azərbaycan

Qida Təhlükəsizliyi Agentliyindən (AQTA) “İSO-22000”
və “Halallıq” beynəlxalq sertifikatları alınıb.
    Eyni zamanda kökünün kəsilməsi təhlükəsi olan vəhşi
fauna və yabanı flora növlərinin beynəlxalq ticarət konvensiyası
(CİTES) katibliyinin icazə kodu alınıb.
    Qeyd edək ki, 2022-ci ildə təsərrüfatda, ümumilikdə,
2 milyon 101 min 468 manat dəyərində 50 min 731 ton
balıq və balıq məhsulları istehsal olunub və satılıb.

* * *

    Aprelin 18-də Azərbaycan Respublikasının Prezidenti İlham Əliyev və birinci xanım
Mehriban Əliyeva Salyan rayonuna səfər ediblər.
    Dövlətimizin başçısı və birinci xanım Salyan şəhərində Ulu Öndər Heydər Əliyevin

abidəsini ziyarət ediblər.
    Prezident İlham Əliyev və Mehriban xanım Əliyeva Ümummilli Lider Heydər Əliyevin
xatirəsini ehtiramla anıb, abidəsi önünə gül dəstələri qoyublar.

Prezident İlham Əliyev və birinci xanım Mehriban Əliyeva Salyan rayonuna səfər ediblər

* * *

* * *

    Azərbaycan Respublikasının Prezidenti
İlham Əliyev aprelin 18-də “Azərişıq”
ASC-nin Salyan Rəqəmsal İdarəetmə Mər-

kəzinin açılışını edib.
    “Azərişıq” ASC-nin sədri Vüqar Əhmədov
dövlətimizin başçısına mərkəzdə yaradılan

şərait barədə məlumat verdi.
    Bildirildi ki, Salyan şəhərində yaradılan
Rəqəmsal İdarəetmə Mərkəzi vasitəsilə
dispetçer idarəetmə sistemi ilə aşağıgər-
ginlikli şəbəkələr tərəfindən elektrik ener-
jisinin son istehlakçıyadək çatdırılması nə-
zarətdə saxlanılır. Eyni zamanda 110, 35,
10-6 və 0,4 kV-luq şəbəkələrin real vaxt
rejimində güc imkanlarının qiymətləndi-
rilməsi, zəruri hallarda digər mənbələrə
yönləndirilməsi və rəqəmsal hesabat sis-
teminin qurulması ilə abonent məmnunluğu
təmin olunur.
    Qeyd edildi ki, rayonun elektrik enerjisinə
artan tələbatının qarşılanması, habelə fasiləsiz,
dayanıqlı və etibarlı enerji təchizatının təmin
edilməsi və həmin prosesin daimi nəzarətdə
saxlanılması məqsədilə 110/35/10 kV-luq
“Qaraqaşlı” və 110/35/6 kV-luq “Şorsulu”,
35/10 kV-luq 12, 35/6 kV-luq 14 və 35/0.4
kV-luq 12 yarımstansiyanın Rəqəmsal İda-
rəetmə Mərkəzinə inteqrasiya olunması həyata
keçirilir.
    Prezident İlham Əliyev “Azərişıq”
ASC-nin Salyan Rəqəmsal İdarəetmə Mər-

kəzini işə saldı.
    Diqqətə çatdırıldı ki, şəbəkələrin texniki
parametrlərinin mütəmadi monitorinq edil-
məsi, o cümlədən qeyri-balans, texniki itki
və ya qəza hallarında elektron xəritədə dərhal
problemin yerinin koordinatları müəyyən
edilir, SMS-xəbərdarlıq xidməti ilə “199
Çağrı Mərkəzi” və qəza xidmətlərinə məlumat
ötürülür. Bununla da elektrik enerjisinin ve-
rilməsində yaranan fasilələrin qısa müddətdə
aradan qaldırılması və istehlakçıların məm-
nunluğu təmin edilir.
    Qeyd edək ki, ümumi qoyuluş gücü 40-
50 MVt olan Salyan rayonunun paylayıcı
şəbəkələri vasitəsilə 33 min 331 abonentə
(31 min 182 əhali, 2 min 149 qeyri-əhali)
xidmət göstərilir.
    Salyan Rəqəmsal İdarəetmə Mərkəzinin
dispetçer sistemi həm mərkəzləşdirilmiş,
həm də müstəqil funksional rejimlərdə istismar
imkanına malikdir.
    Diqqətə çatdırılıb ki, gələcəkdə belə Rə-
qəmsal İdarəetmə mərkəzləri vasitəsilə bərpa
olunan enerji mənbələrinin iş rejimlərinin
izlənməsi də nəzərdə tutulur.

* * *
    Azərbaycan Respublikasının Prezidenti
İlham Əliyev aprelin 18-də Salyanda “ASAN
xidmət” mərkəzinin açılışını edib.
    Prezident yanında Vətəndaşlara Xidmət
və Sosial İnnovasiyalar üzrə Dövlət Agent -
liyinin sədri Ülvi Mehdiyev mərkəz barədə
dövlətimizin başçısına məlumat verdi.
    Bildirildi ki, Salyan regional “ASAN xid-
mət” mərkəzi üçün ayrılan 2 hektar ərazidə
inzibati bina, iki yerüstü avtomobil dayana-
cağı, kafe, konsert səhnəsi, dekorativ fəvvarə,
istirahət və uşaq əyləncə meydanı yaradılıb.
Mərkəzdə mediafasad quraşdırılıb.
    Respublika üzrə sayca 25-ci olan Salyan
regional “ASAN xidmət” mərkəzində vi-
deomüşahidə kameraları, monitorlar, kom-
püterlər, printerlər, iki lift, iki eskalator, yan-
ğınsöndürmə, mərkəzləşdirilmiş havalandırma

və istilik sistemləri, çiller, generator, UPS,
22 ədəd “ASAN ödəniş” terminalı, elektron
şikayət köşkü (Skype), iki elektron rəy
sorğusu (exit poll) köşkü, Çağrı mərkəzinə
zəng köşkü quraşdırılıb.
    Əsasən, Salyan, Neftçala, Biləsuvar, Şirvan
rayonlarında qeydiyyatda olan, ümumilikdə,
426 min 600 vətəndaşa xidmət edəcək mərkəz
ərazi məhdudiyyəti olmadan fəaliyyət gös-
tərəcək.
    Mərkəzdə müxtəlif dövlət orqanları, həm-
çinin özəl şirkət və müəssisələr tərəfindən,
ümumilikdə, 360-dan çox xidmət həyata ke-
çiriləcək.
    Burada çalışacaq əməkdaşların ümumi
sayı 205, könüllülərin sayı 45 nəfər nəzərdə
tutulur.
    Mərkəzdə üzərində xüsusi QR kodlar əks

olunan məlumat tabloları yerləşdirilib. QR
kodları oxudaraq asan.gov.az saytına keçid
etməklə “ASAN xidmət” və “ASAN Kom-
munal” mərkəzlərinin, yashat.gov.az portalına
keçid etməklə isə “YAŞAT” Fondunun fəa-
liyyəti barədə asanlıqla məlumat əldə etmək
mümkündür.
    Dövlətimizin başçısına innovativ yenilik-
lər – “Metaverse” platforması, “METASAN
xidmət”, “Evə dönüş” layihəsi, “e-ASAN”
avadanlığı, “Charge Box” elektrik qidalanma
stansiyaları barədə də məlumat verildi.
    Sonra Prezident İlham Əliyevə “Azər-
baycan Respublikasının Prezidenti yanında
Vətəndaşlara Xidmət və Sosial İnnovasiyalar
üzrə Dövlət Agentliyinin 10 illiyi (2012-
2022)” Azərbaycan Respublikasının ilk yu-
biley medalı, həmçinin “ASAN xidmət” kol-

lektivi adından qurumun 10 illiyinə həsr
olunmuş və ABAD tərəfindən hazırlanmış
xatirə hədiyyəsi təqdim olundu.
     Qeyd edək ki, son illərdə Prezident İlham
Əliyev tərəfindən dövlət idarəçiliyinin tək-
milləşdirilməsi və müasirləşdirilməsi istiqa-
mətində həyata keçirilən islahatlar xüsusi vur-
ğulanmalıdır. “ASAN xidmət” mərkəzlərinin
yaradılması da bu islahatların tərkib hissəsidir.
Bu mərkəzlər dövlət qulluqçularının fəaliyyə-
tində əhaliyə münasibətdə vətəndaş məmnun-
luğunun təmin edilməsi istiqamətində yeni
yanaşmanın formalaşdırılmasına, ölkədə dövlət
qulluqçusu-vətəndaş münasibətlərinin keyfiy-
yətcə yeni müstəviyə keçməsinə xidmət edir.
    Hazırda Azərbaycanda 24 “ASAN xidmət”
mərkəzi fəaliyyət göstərir. Onlardan 7-si Bakı

şəhərində, 2-si Gəncədə, 2-si Sumqayıtda olmaqla digərləri Sabirabad, Bərdə, Qəbələ, Masallı,
Quba, Mingəçevir, İmişli, Şəki, Şamaxı, Kürdəmir, Tovuz, Ağcabədi və Balakəndədir.
    Lənkəran, Salyan və Naxçıvanda isə ilk “ASAN xidmət” mərkəzləri inşa olunur.
    “ASAN xidmət” mərkəzlərində müxtəlif dövlət orqanları, həmçinin özəl şirkət və
müəssisələr tərəfindən, ümumilikdə, 360-dan çox, “ASAN Kommunal” mərkəzlərində isə
“Azərişıq” ASC, “Azərsu” ASC və “Azəriqaz” İB tərəfindən 55 növ xidmət göstərilir.
    Bu günədək “ASAN xidmət” mərkəzlərinə 8 milyon 640 mindən çox vətəndaşın 61 mil-
yondan çox müraciəti daxil olub.
    Keçirilən rəy sorğularına əsasən vətəndaşların xidmətlərdən məmnunluq əmsalı 99,8 faiz
təşkil edir.
    Regionlarda 10 səyyar “ASAN xidmət” avtobusu və səyyar “ASAN qatar” vasitəsilə və-
təndaşlara xidmətlərin göstərilməsi davam etdirilir. 2013-cü ilin iyun ayından etibarən
2 milyon 783 mindən çox vətəndaşa səyyar formada xidmət göstərilib.
    Dövlət Agentliyi öz fəaliyyəti çərçivəsində 16 ölkə və 2 beynəlxalq təşkilatla müqavilə
imzalayıb.
    Həmçinin bir neçə ölkədən “ASAN xidmət” təcrübəsinin öz ölkələrində tətbiqi ilə
əlaqədar müraciətlər daxil olub. Hazırda danışıqlar davam etdirilir.

    Aprelin 18-də Azərbaycan Respublikasının
Prezidenti İlham Əliyev Salyan şəhərində
Azərbaycan Televiziyasına müsahibə verib.
    – Xoş gördük, cənab Prezident. Öncə
müsahibəyə vaxt ayırdığınız üçün təşək-
kürümüzü bildiririk.
    Cənab Prezident, Siz mütəmadi surətdə
Azərbaycanın bütün regionlarında səfər-
lərdə olursunuz, görülən işlərlə, inkişaf
prosesləri ilə yerində şəxsən tanış olursunuz,
tövsiyə və tapşırıqlarınızı verirsiniz. Bu
gün Neftçala və Salyan rayonlarında ol-
dunuz. Səfərlə bağlı təəssüratlarınızı bö-
lüşməyinizi xahiş edirik.
    – Təəssüratlarım çox müsbətdir. Dediyiniz
kimi, mən Azərbaycanın bölgələrinə tez-tez
səfərlər edirəm. Bildiyiniz kimi, 2004-cü
ildən başlayaraq Azərbaycanda regionların
sosial-iqtisadi inkişafı Dövlət proqramları hə-
yata keçirilir. Hazırda 4-cü proqram icra edilir.
Bu proqramların icrası nəticəsində bölgələrdə
çox böyük genişmiqyaslı quruculuq işləri
aparılmışdır. Bu işlər davam etdirilir. Mənim
də bölgələrə səfərlərim həm nəzarət üçün bir
vasitədir, yəni verdiyim tapşırıqlar necə yerinə
yetirilir, eyni zamanda növbəti tapşırıqlar,
tövsiyələr verilir ki, bizim bəyan etdiyimiz
bütün hədəflər – ilk növbədə, insanların rifah
halının yaxşılaşdırılması, infrastruktur ob-
yektlərinin yaradılması, o cümlədən sosial
infrastrukturla bağlı işlərin aparılması bölgə-
lərdə təmin edilsin. Bir sözlə, Azərbaycan
bölgələrinin ümumi inkişafı həm sosial xarakter
daşıyır, eyni zamanda ölkəmizi gücləndirir.
    Bugünkü səfər də ənənəvi bir səfərdir.
Mən əvvəlki dövrlərdə Salyan və Neftçala
rayonlarında bir neçə dəfə olmuşam və bu
səfər çərçivəsində iştirak etdiyim tədbirlər
özlüyündə bir göstəricidir. Həm gözəl “ASAN
xidmət” mərkəzi, bu, sayca 25-ci mərkəzdir.
“ASAN xidmət” sistemi bu gün dünyada
artıq Azərbaycan brendi kimi tanınır və nəinki
ölkə əhalisi tərəfindən yüksək qiymətləndirilir,
onu da deməliyəm ki, “ASAN xidmət” mər-
kəzlərində göstərilən xidmətlər əhali tərəfindən
rəğbətlə qarşılanır və bəyənmə əmsalı 99,8
faizdir. Mən bilmirəm, ikinci belə xidmət var
ki, bu qədər insanlar tərəfindən bəyənilsin və
eyni zamanda dünyada artıq ASAN modelini
bir neçə ölkə tətbiq edir. Biz bu ölkələrə me-
todik dəstək veririk. Son illər ərzində, yəni
10 il ərzində 61 milyon müraciət olmuşdur.
Yəni bu xidmətin yaradılması faktiki olaraq
ictimai xidmətlər sahəsində bir inqilab idi,
bir dönüş nöqtəsi idi və hazırda 300-dən çox
xidmət göstərilir. Beləliklə, “ASAN xidmət”
bizim, o cümlədən intellektual məhsulumuzun
bir nümunəsidir və eyni zamanda biz artıq
intellektual məhsul ixrac edirik.
    Digər tədbirlər də çox böyük işlərin gö-
rülməsindən xəbər verir. Məsələn, Olimpiya
İdman Kompleksi, uşaq xəstəxanası, doğum

evi, elektrik təchizatı ilə bağlı rəqəmsal ida-
rəetmə mərkəzi, digər tədbirlər, iş yerlərinin
yaradılması ilə bağlı olan addımlar, o cümlədən
Neftçala rayonunda böyük balıqçılıq təsərrü-
fatının açılışı – bütün bunlar onu göstərir ki,
ölkəmiz dinamik şəkildə inkişaf edir, sosial
siyasət uğurla icra olunur. Eyni zamanda in-
frastruktur layihələr – bu gün yolun açılışında
iştirak etmişəm və iqtisadiyyatın real sektoru,
o cümlədən iş yerləri ilə bağlı olan təşəbbüs-
lərimiz, sənayeləşmə ilə bağlı olan təşəbbüs-
lərimiz, ixracyönümlü məhsulların istehsalı
ilə bağlı təşəbbüslərimiz, bütün bunlar yerinə
yetirilir və bir daha ölkəmizin gücünü göstərir.
Yenə də deyirəm, bugünkü səfər bir çox mə-
qamlara aydınlıq gətirir. Yəni bu gün səfə-
rimdən və səfərin nəticələrindən, gördüyüm
mənzərədən çox məmnunam.
    – İşğaldan azad olunan ərazilərdə – Qa-
rabağda və Şərqi Zəngəzurda da geniş-
miqyaslı və sürətli bərpa-yenidənqurma
işləri həyata keçirilir. Həmin ərazilərdə
artıq böyük dirçəliş dövrü başlayıb. Bu iş-
lərlə bağlı nə deyə bilərsiniz?
    – Bu işlər də plan üzrə gedir. Bildiyiniz
kimi, hazırda Qarabağın və Şərqi Zəngəzurun
bərpa edilməsi məsələsi bizim üçün əsas prio-
ritetdir və mənim bölgələrə səfərlərimin ək-
səriyyəti məhz o bölgələrə olan səfərlərdir.
Halbuki mən ölkəmizin digər yerlərinə də
müntəzəm olaraq gedirəm. Qarabağ və Şərqi
Zəngəzurda görülmüş işlər bir daha onu göstərir
ki, biz – bu torpaqların sahibləri öz doğma
dədə-baba torpaqlarımıza qayıtmışıq. Otuz il
ərzində Ermənistan bu torpaqları viran qoyub,
daş-daş üstə qoymayıb, talançılıq və soyğun-
çuluqla məşğul olub, barbarlıqla məşğul olub.
Biz – bu torpaqların sahibləri isə gəlmişik
qurmaq üçün, yaratmaq üçün. Ona görə mü-
haribə başa çatan kimi dərhal artıq işə start
verilmişdir. Hazırda artıq iki yaşayış məntə-
qəsində keçmiş köçkünlər yaşayır – Ağalı və
Talış kəndlərində. Biz bu kəndlərin timsalında,
bütövlükdə, gələcək Qarabağın və Şərqi Zən-
gəzurun simasını görürük – abad şəhərlər,
abad kəndlər, ağıllı idarəetmə prinsipləri əsa-
sında yaradılan infrastruktur. Yəni bütün bunlar
göz qabağındadır. Yenə də deyirəm, bu iki la-
yihə artıq bütün Azərbaycan əhalisinə və bütün
dünyaya göstərir ki, gələcək Qarabağın və
Şərqi Zəngəzurun siması necə olacaq.
     Hazırda infrastruktur layihələri davam et-
dirilir. Bu ilin 3 ayında əldə edilmiş nailiyyətlər
imkan verir ki, biz büdcəyə əlavələr edək.
Artıq hökumətə göstəriş verilmişdir ki, büdcə
dürüstləşməsi aparılsın və Milli Məclisə təqdim
edilsin. İlk növbədə, Vergi Xidməti xətti ilə üç
ay ərzində proqnozdan 1,1 milyard manat çox
vəsait toplanmışdır. Bu da şəffaflıq nəticəsində
olmuşdur, yeni idarəetmə nəticəsində olmuşdur.
Gömrük sektorunda isə proqnozdan əlavə top-
lanan vəsait 400 milyon manatdan çoxdur.

Hazırda gömrük sahəsində də aparılan islahatlar,
əvvəlki dövrlərdə buraxılan nöqsanların aradan
qaldırılması prosesi uğurla gedir. Təkcə, 3 ay
ərzində proqnozdan əlavə 1,5 milyard manat
vəsait yığılıbdır. Əlbəttə ki, biz ilin ancaq üç
ayını başa vurmuşuq, ilin sonuna qədər, təbii
ki, bu rəqəm artacaq. Ona görə işləri sürətlən-
dirmək və ölkə qarşısında duran digər vəzifələri
yerinə yetirmək üçün, hesab edirəm ki, büdcə
dürüstləşməsi aparılmalıdır.
    Bütövlükdə, hesab edirəm ki, büdcəyə əla-
vələr ən azı 3 milyard manat səviyyəsində
olacaq, ondan da çox ola bilər. Bunun əsas
hissəsi Qarabağın və Şərqi Zəngəzurun yenidən
qurulmasında istifadə ediləcək. İkinci yerdə
bizim hərbi xərclərimiz olacaq. Çünki buna
da böyük ehtiyac var. Dünyada gedən prosesləri
hər kəs izləyir. Dünyada təhdidlər artır, təh-
lükələr artır. Düzdür, biz İkinci Qarabağ mü-
haribəsində düşmənin başını əzərək möhtəşəm
Qələbə əldə etmişik. Ancaq Ermənistanda re-
vanşist qüvvələr yenə baş qaldırır, biz istənilən
vəziyyətə hazır olmalıyıq və elə bir ordu ya-
ratmalıyıq ki, dünya miqyasında nümunəvi
olsun və ən güclü ordulardan biri olsun. Bu
gün də Azərbaycan Ordusu güclüdür. Biz gü-
cümüzü döyüş meydanında göstərmişik. Biz
döyüş meydanında həm Azərbaycan xalqının
gücünü, iradəsini, əyilməz ruhunu göstərdik,
eyni zamanda hərbçilərimizin peşəkarlığını
göstərdik, öz hərbi potensialımızı göstərdik.
     Müharibədən sonrakı iki il yarım ərzində
də ordu quruculuğu məsələlərinə çox böyük
diqqət göstərilib. Tam əminliklə deyə bilərəm
ki, bugünkü Azərbaycan Ordusu 2020-ci ildə
Zəfər çalmış eyni Azərbaycan Ordusundan qat-
qat güclüdür. Ancaq, eyni zamanda yenə də
demək istəyirəm, biz hər bir vəziyyətə hər an
hazır olmalıyıq. Ona görə bu sahədə – ordu
quruculuğu və müdafiə potensialımızla bağlı
olan bütün məsələlər əsas vəzifədir, bu vəzifə
və Qarabağın, Şərqi Zəngəzurun bərpası vəzifəsi.
Ona görə biz əsas vəsaiti bu istiqamətlərə yö-
nəldəcəyik, lazım olan digər xərclər də aparı-
lacaq. Yəni bu, bir daha onu göstərir ki, bilirsiniz,
indi dünya miqyasında bir çox yerlərdə iqtisadi
böhranın, siyasi böhranın, hərbi böhranın hökm
sürdüyü bir vaxtda Azərbaycan onsuz da rekord
həddə olan öz dövlət büdcəsini daha da artırır
və bizim büdcə xərclərimiz bu artımdan sonra,
təbii ki, yeni rekord qıracaq və ən azı 36
milyard manata çatacaqdır.
    Qarabağda və Şərqi Zəngəzurda gedən iş-
lərlə bağlı müntəzəm olaraq ictimaiyyətə mə-
lumat verilir. Onu bildirməliyəm ki, infra -
struktur layihələrinin icrası, dəmir yolları,
avtomobil yolları, elektrik enerjisi ilə bağlı
olan təchizat, su təchizatı, meliorativ tədbirlərlə
bağlı olan bütün layihələr plan üzrə gedir. İki
hava limanı artıq fəaliyyətdədir, üçüncü hava
limanının inşası davam edir.
    Mən bir müddət bundan əvvəl demişdim
ki, biz keçmiş köçkünləri bu ilin sonuna
qədər Laçın şəhərinə qaytaracağıq. Bax bu
gün tam əminliklə deyə bilərəm ki, biz yay
aylarında artıq buna nail olacağıq. Yəni biz
bu işi vaxtından tez görürük və əgər birinci
mərhələdə Laçın şəhərində 400-dən bir qədər
çox evin inşasını nəzərdə tuturduqsa, son
məlumata, son planlarımıza görə, ancaq fərdi
evlərin sayı 570 olacaq. Eyni zamanda
140-dan çox mənzil hazır olacaqdır. Yəni
beləliklə, 700-dən çox ailəni biz bu ilin yay
aylarında Laçın şəhərində yerləşdirəcəyik.
Eyni zamanda qanunsuz olaraq məskunlaşma
siyasəti aparılan Zabux və Sus kəndlərində
işlər gedir. O kəndlərə də biz ilin sonuna
qədər keçmiş köçkünləri qaytaracağıq.
    Bununla paralel olaraq Şuşa şəhərində
birinci yaşayış kompleksi uğurla inşa edilir.
Biz ikinci böyük yaşayış kompleksinin, yəni
bir çox evlərdən ibarət layihənin təməlini
yaxın zamanlarda qoyacağıq. Ağdam, Füzuli,

Zəngilan şəhərlərində yaşayış binalarının inşası
plan üzrə gedir, Kəlbəcər və Cəbrayıl şəhər-
lərində isə buna hazırlıq işləri görülür. Bununla
paralel olaraq məktəblər, xəstəxanalar, sosial
obyektlər, məscidlər – 10-dan çox məscid ye-
nidən tikilir və ya əsaslı şəkildə təmir edilir.
Daha doğrusu, cəmi iki məscid təmir edilir.
Çünki qalan məscidlərin hamısı ermənilər tə-
rəfindən yerləyeksan edilmişdir. Bax quruculuq
işlərimiz bu istiqamətdə aparılır və bir daha
onu göstərir ki, bizim bütün planlarımız, bəyan
etdiyimiz bütün məqsədlər həyatda öz əksini
tapır və tapacaq.
    – İcazənizlə, növbəti sualımız Ermənis-
tanla sülh danışıqları ilə bağlıdır. Danışıqlar
hazırda hansı mərhələdədir?
     – Bildiyiniz kimi, danışıqlarla bağlı, Azər-
baycan tərəfindən irəli sürülmüş təşəbbüslər
bu gün əsas amildir. Çünki işğala, erməni vəh-
şiliyinə, barbarlığına baxmayaraq, məhz Azər-
baycan təklif etmişdir ki, Azərbaycanla Ermə-
nistan arasında sülh müqaviləsi imzalansın və
məhz Azərbaycan məlum beş prinsipi ortaya
qoymuşdur. Bu prinsiplər beynəlxalq hüququn
norma və prinsiplərinin təməl prinsipləridir.
Biz bəri başdan bəyan etmişdik ki, məhz bu
prinsiplər üzərində ölkələrin suverenliyi, ərazi
bütövlüyü, sərhədlərin toxunulmazlığı və digər
prinsiplər əsasında danışıqlar mümkündür və
sülh müqaviləsi imzalana bilər.
    Ermənistan tərəfinin mövqeyində son iki
il ərzində müxtəlif ziqzaqlar olub, yəni müxtəlif
dəyişikliklər olub. Nəticə etibarilə bizə belə
gəlir ki, Ermənistan da prinsip etibarilə bizim
yanaşma ilə razıdır. Çünki başqa variant da
yoxdur. Məhz buna görə keçən ilin oktyabr
ayında Praqa və Soçi görüşlərində Ermənistan
Azərbaycanın ərazi bütövlüyünü, suverenliyini
rəsmən qəbul edib. Yəni qəbul edib ki, Azər-
baycan ilə Ermənistan arasında sərhədlər –
1991-ci ilin Alma-Ata Bəyannaməsi əsasında
həll olunmalıdır. O da nəyi göstərir? O da
göstərir ki, müttəfiq respublikalar arasında
olan sərhədlər dövlət sərhədləri sayılır. Beləliklə,
bax bu rəsmi addımı atmaqla Ermənistan rəs-
mən Qarabağı Azərbaycanın ayrılmaz hissəsi
kimi tanıyıb. Vaxtilə “Qarabağ Ermənistandır
və nöqtə” deyən Ermənistan bu gün “Qarabağ
Azərbaycandır və nida” sözlərimizi təkrar et-
məlidir. Çünki əgər “A” deyibsə “B” də de-
məlidir. Alma-Ata Bəyannaməsini əsas götürüb
bunun üzərində sülh müqaviləsinə hazır ol-
duğunu göstərən Ermənistan artıq rəsmən
bəyan etməlidir ki, Qarabağ Azərbaycandır.
     Hesab edirəm ki, işin gedişatı bunu göstərir,
çünki başqa yol da yoxdur. Biz dəfələrlə bəyan
etmişdik ki, daxili işlərimizi heç bir ölkə ilə
müzakirə etməyəcəyik. Qarabağ bizim daxili
işimizdir. Qarabağda yaşayan ermənilər ya
Azərbaycan vətəndaşlığını qəbul etməlidirlər,
ya da ki, özləri üçün başqa yaşayış yeri tapma-
lıdırlar. Burada tam sərbəstlik var, bütün de-
mokratik əsaslar təklif olunur. Bu məsələ insan
hüquqları əsasında öz həllini tapmalıdır. Bu
gün bizim hərəkətlərimiz onu göstərir və niy-
yətimiz ondan ibarətdir ki, tezliklə sülh müqa-
viləsi imzalansın, Azərbaycanla Ermənistan
arasında bu qarşıdurmaya son qoyulsun.
     Onu da bildirməliyəm ki, İkinci Qarabağ
müharibəsindən keçən iki il yarım ərzində Er-
mənistan, onun havadarları və eyni zamanda
ona dəstək verən ölkələr və qüvvələr bizim
iradəmizi, qətiyyətimizi, gücümüzü əyani şəkildə
görüblər. Mən indi sadalamaq istəmirəm, bu
iki il yarım ərzində bir çox önəmli hadisələr
baş vermişdir, həm Azərbaycan-Ermənistan
dövlət sərhədi istiqamətində, eyni zamanda
Rusiyanın müvəqqəti qaydada yerləşdirilmiş
sülhməramlı qüvvələrinin nəzarətində olan böl-
gədə. Biz dəfələrlə göstərmişik ki, bu torpaqların
sahibləri bizik və heç kimə imkan vermərik ki,
bizim ərazimizdə kimsə at oynatsın.

* * *

    Separatçılar da bilməlidirlər ki, onların iki
seçimi var: ya Azərbaycan Bayrağı altında
yaşayacaqlar, ya da ki, çıxıb gedəcəklər. Biz
separatçıların əsas simalarından olan Serjik
Sarkisyanı, Robert Koçaryanı, Seyran Ohan-
yanı Qarabağdan iti qovan kimi qovmuşuq,
onları diz çökdürmüşük. Onlar İkinci Qarabağ
müharibəsi zamanı Qarabağa gəlmişdilər,
guya, bizimlə vuruşmağa gəlmişdilər. Üçü
də bizim torpağımızdan dovşan kimi qaçdı,
indi heç biri heç burnunu da soxa bilmir nə
Xankəndiyə, nə başqa bir yerə.
    Hazırda özləri üçün qondarma adlar uyduran
separatçılar – biri özünü prezident adlandırır,
biri özünü nazir adlandırır, biri nə bilim nə
parlament sədri adlandırır – bu təlxəklər top-
lusu, nəhayət bilməlidir ki, bizim səbrimizlə
oynamaq olmaz. Biz onlara müxtəlif yollarla
dəfələrlə izah etməyə çalışmışıq ki, onlar ya
bizim sözümüzlə oturub duracaqlar, ya da ki,
oradan rədd olacaqlar və orada yaşayan,
onların faktiki olaraq girovuna, əsirinə çev-
rilmiş erməniləri də rahat buraxacaqlar. Mən
əminəm ki, hazırda Qarabağda yaşayan erməni
əhalisinin əksəriyyəti Azərbaycan vətəndaş-
lığını qəbul etməyə hazırdır. Sadəcə olaraq,
bu zəlilər, bu yırtıcı heyvanlar, separatçılar
qoymurlar. Qoymurlar ki, bu insanlar rahat
yaşasınlar, 30 il bunları girov kimi saxlayıblar.
Ona görə mənim mövqeyim bundan ibarətdir,
bunu hər kəs eşitsin, həm Ermənistan rəhbər-
liyi, həm bu gün onların arxasında dayanan
qüvvələr, bizim iradəmizə heç kim təsir edə
bilməz. Biz bunu sübut etmişik, müharibə

zamanı və müharibədən sonra. Lazım olarsa,
bir də sübut edərik istənilən formada.
    – Bir neçə gün əvvəl erməni xislətini
növbəti dəfə göstərən bir hadisə baş verdi.
Ermənistanda keçirilən ağır atletika üzrə
Avropa çempionatında Azərbaycanın Dövlət
Bayrağı yandırıldı. Bununla bağlı nə deyə
bilərsiniz?
     – Hesab edirəm ki, bu, erməni hökumətinin
növbəti çirkin əməlidir. Mən bunu belə qəbul
edirəm. Bu, təsadüfən baş vermiş, hansısa bir
fərdin əməli deyil. Bu, Ermənistan hökumətinin
növbəti çirkin əməlidir. Bunu deməyə əsas
verən bir çox səbəblər var. Birincisi, bu hadisəni
törədən insanabənzər məxluq Ermənistan hakim
dairələrinin yüksək səviyyəli şəxsləri ilə birbaşa
təmasdadır. İkincisi, bu məxluqa heç bir cəza
verilmədi, əksinə, Ermənistanda onu qəhrə-
manlaşdırırlar. Guya, onu saxlayıblar, ondan
bir neçə dəqiqə sonra buraxıblar. Orada bir
şou düzəldiblər, onu alqışlarla qarşılayıblar və
bu adama qarşı heç bir cəza tədbiri, heç cərimə
də tətbiq olunmayıb. Yəni bu, nəyi göstərir?
    Ermənistanın siyasi rəhbərliyinin gözü
önündə belə bir rəzil hadisə baş verir və buna
heç bir reaksiya verilmir. Deməli, Ermənistan
hakimiyyəti, hökuməti, dövləti bu çirkin əməlin
müəllifidir. Amma onlar unutmamalıdırlar ki,
bu gün Azərbaycan Bayrağı harada dalğalanır.
Bu gün Azərbaycan Bayrağı Qarabağda dal-
ğalanır. Ağdamda, Füzulidə, Cəbrayılda, Qu-
badlıda, Kəlbəcərdə, Laçında, Şuşada, Had-
rutda, Talışda, Suqovuşanda və neçə-neçə
kənddə, yüzlərlə kənddə Azərbaycan Bayrağı

dalğalanır. Bu gün Azərbaycan Bayrağı Zən-
gəzur dağlarında dalğalanır, onu unutmasınlar.
O bayrağa onlar yaxınlaşa bilər? O insanabənzər
məxluq və onun kimiləri o bayraqlara yaxınlaşa
bilər? O bayrağa uzaqdan baxmağa da qorxarlar.
Bayraq yandırmaqla onlar ancaq öz çirkin
xislətlərini bütün dünyaya nümayiş etdiriblər.
Bir daha demək istəyirəm, bunun arxasında
dayanan Ermənistan dövlətidir, Ermənistan
hökumətidir, Ermənistanda aparılan, uzun illər
aparılan, onilliklər ərzində aparılan anti-Azər-
baycan kampaniyasıdır, azərbaycanofobiyadır.
Bu hadisə sıradan olan hadisə deyil.
    Onu da demək istəyirəm ki, əlbəttə, bu
hadisə bizi sarsıda bilməz, bizim iradəmizə
heç bir təsir edə bilməz. Ancaq onlar yaxşı
fikirləşsinlər. Bir gün gözlərini açıb Azərbaycan
Bayrağını öz başları üzərində görə bilərlər.
     – Cənab Prezident, icazənizlə, bu mövzu
ilə bağlı daha bir sual ünvanlamaq istəyirik.
İrəvanda keçirilən həmin çempionatda Tür-
kiyədən olan qadın idmançılar qızıl və
gümüş medallar qazandılar və Azərbaycana
həsr etdilər. Siz və Mehriban xanım onları
təbrik etdiniz. Bununla bağlı fikirlərinizi
bilmək istəyərdik.
     – Bəli, Mehriban xanım və mən əziz qızla-
rımız Cansu və Qəmzəni təbrik etdik. Birinci,
ona görə ki, onlar Ermənistanda – düşmən
dövlətdə, həm Azərbaycana, həm də Türkiyəyə
əzəli düşmən olan dövlətdə bu böyük qələbəni
əldə etdilər, Türk Bayrağını yüksəklərə qal-
dırdılar. Ermənilər bizim bayrağımızı yandırıblar,
amma Türk Bayrağı orada dalğalanıb. Türki-

yənin Dövlət Himnini səsləndirdilər. Türkiyənin
Dövlət Himni elə səsləndi ki, orada oturan
bütün düşmənlərin, yəqin ki, qulağı batmışdı.
Bu qələbəni onlar Azərbaycana, Azərbaycan
xalqına həsr etdilər. Nə qədər gözəl bir hərə-
kətdir. Ona görə onlar bütün Azərbaycan xal-
qının sevgisini qazandılar. Mən onları bir daha
təbrik etmək istəyirəm. Bu gün mən Neftçala
Olimpiya Kompleksinin açılışında olarkən
gənclər və idman nazirinə tapşırdım ki, bizim
qızlarımızı mənim adımdan Azərbaycana dəvət
etsin və onlar bizim qonağımız olsunlar. Bu,
bir daha bizim birliyimizi göstərir, Türkiyə-
Azərbaycan birliyi, qardaşlığı sarsılmazdır.
Biz birik və onlara ünvanlanan təbrik məktu-
bunda da yazmışıq ki, Türkiyə Bayrağı olan
yerdə biz də varıq və bütün Ermənistan onu
gördü. Bir yaramaz bizim bayrağımızı yandırır,
ertəsi gün qardaş Türkiyə dövlətinin şanlı bay-
rağı o düşmənlərin başının üzərində ucaldılır
və onlar Türkiyənin Dövlət Himninə ayaq üstə
qulaq asmağa məcbur olurlar.
    Mən bir daha bizim gözəl qızlarımızı təbrik
etmək istəyirəm. Biz onlarla fəxr edirik və
əslində, bu hadisə, hesab edirəm ki, tarixdə
qalacaq, təkcə idman tarixində yox, bütövlükdə,
dünya siyasət tarixində, Türk dünyasının ta-
rixində. Hər birimiz – Türk dünyasının hər
bir övladı, bax Cansu və Qəmzə kimi olmalıdır.
Mənim arzum budur.
    – Çox sağ olun, bir daha təşəkkür edirik
vaxt ayırıb suallarımızı cavablandırdınız.
    – Sağ ol.

AZƏRTAC

    Aprelin 18-də Naxçıvan Dövlət Milli Dram
Teatrında görkəmli oftalmoloq-alim, akademik
Zərifə xanım Əliyevanın anadan olmasının
100 illiyi ilə əlaqədar “Elmdə qadınlar” adlı
konfrans keçirilib.
    Əvvəlcə konfrans iştirakçıları Ümummilli
Lider Heydər Əliyevin abidəsini ziyarət edərək
gül dəstələri qoyub, Heydər Əliyev Muzeyinə
gələrək dahi şəxsiyyətin həyatını və çoxşaxəli
dövlətçilik fəaliyyətini əks etdirən eksponatlarla
tanış olublar.
    Konfrans Azərbaycan Respublikasının
Dövlət Himninin səsləndirilməsi, Ulu Öndər
Heydər Əliyevin, akademik Zərifə xanım
Əliyevanın, Azərbaycanın ərazi bütövlüyü
uğrunda canlarını qurban vermiş şəhidlərimizin
xatirəsinin bir dəqiqəlik sükutla yad edilməsi
və Azərbaycan televiziyasının hazırladığı aka-
demik Zərifə xanım Əliyevaya həsr olunmuş
filmin təqdimatı ilə başlayıb.
    Konfransda çıxış edən Naxçıvan Muxtar
Respublikasında Azərbaycan Respublikası
Prezidentinin səlahiyyətli nümayəndəsi Fuad
Nəcəfli deyib ki, bu il görkəmli alim, akademik
Zərifə xanım Əliyevanın anadan olmasının
100 ili tamam olur. Azərbaycan Respublikasının
Prezidenti cənab İlham Əliyevin 2022-ci il
3 noyabr tarixli Sərəncamına əsasən akademik
Zərifə xanım Əliyevanın 100 illik yubileyi
ölkəmizdə geniş qeyd edilir. Naxçıvan Muxtar
Respublikasında da Zərifə xanım Əliyevanın
100 illik yubileyi ilə bağlı Tədbirlər Planı hazır -
lanıb. Hazırda bu istiqamətdə silsilə tədbirlər
həyata keçirilir, görkəmli alimin ömür yoluna
və çoxşaxəli fəaliyyətinə ətraflı nəzər salınır.
Azərbaycan Respublikası Ailə, Qadın və Uşaq
Problemləri üzrə Dövlət Komitəsinin təşkilatçılığı
ilə Naxçıvan şəhərində Zərifə xanım  Əliyevanın
100 illik yubileyi münasibətilə keçirilən “Elmdə
qadınlar” konfransı da yubiley tədbirləri silsi-
ləsində mühüm əhəmiyyət kəsb edir. 
     Konfransın təşkilatçılarına minnətdarlığını
bildirən səlahiyyətli nümayəndə qeyd edib ki,
mənalı ömür yaşamaq hər insanın taleyinə ya-

zılmır. Elə insanlar var ki, onların ömür yolu
gələcək nəsillərin həyatına işıq saçır. Zərifə
xanım Əliyeva da məhz belə seçilmiş insanlardan
olub. Bu parlaq vergi sahibi yüksək mədəniyyət,
daxili zənginlik simvoludur. Onun Azərbaycanda
oftalmologiya elminin inkişafında xidmətləri

göz önündədir. Görkəmli alim 12 monoqrafiya,
dərslik və dərs vəsaitinin, 150-yə yaxın elmi
işin, 1 ixtira və 12 səmərələşdirici təklifin
müəllifi kimi tarixə düşüb. Zərifə xanım Əliyeva
yüksəkixtisaslı kadrların hazırlanmasına da bö-
yük əmək sərf edib. Onun birbaşa rəhbərliyi
ilə gənc alimlər və həkim-oftalmoloqlar nəsli
yetişib. Görkəmli alim tələbələrinə zəngin həyat
təcrübəsi öyrədib, onlara diqqət və qayğı ilə
yanaşıb. Apardığı elmi tədqiqatların sosial əhə-
miyyəti, özünün ictimai fəallığı, pedaqoji
istedadı, çoxillik elmi-tədqiqat işlərində böyük
xidmətləri layiqincə qiymətləndirilərək
1983-cü ildə Zərifə xanım Əliyeva Azərbaycan
Elmlər Akademiyasının akademiki seçilib. Of-
talmoloq-alim xidmətlərinə görə orden və me-
dallarla təltif olunub, Azərbaycanın “Əməkdar

elm xadimi” fəxri adına layiq görülüb. Zərifə
xanımın fitri istedada malik novator alim, pak
və nadir bir insan kimi yaşadığı dərin və mənalı
ömrü, keçdiyi şərəfli həyat yolu hər bir Azər-
baycan vətəndaşı, hər bir alim və ölkə üçün
həyat və mənəviyyat dərsi, kamillik və müdriklik

məktəbidir. Onun elmi, tibbi və pedaqoji fəa-
liyyəti, hər kəs üçün nümunə olan yüksək
mənəvi keyfiyyətləri haqqında çoxsaylı məqalə,
kitab və əsərlər yazılıb, bundan sonra da yazı-
lacaqdır. Zərifə xanım Əliyevanın zəngin elmi
irsi, oftalmologiyanın müxtəlif sahələri üzrə
apardığı tədqiqatlar, qazandığı nailiyyətlər, ya-
ratdığı fundamental əsərlər Azərbaycan tibb
elminin parlaq səhifəsidir. O, fədakar həkim
kimi bir sıra göz xəstəliklərinin müalicəsində,
o cümlədən Azərbaycanda traxomanın kökünün
kəsilməsində böyük əmək sərf edib, xəstəliyin
müxtəlif mərhələlərinin öyrənilməsi və müalicə
metodlarının axtarılması yollarında dəyərli elmi
tədqiqatlar aparıb. 
     Bildirilib ki, ülvi keyfiyyətlərə malik olan
akademik Zərifə xanım Əliyeva öz elmi fəa-

liyyətində etika və tibbi deontologiya məsələ-
lərinə xüsusi yer verib. Onun bu mövzuya
dair baxışları “Həkimin yüksək vəzifəsi” və
“Oftalmologiyanın aktual problemləri” mo-
noqrafiyalarında ətraflı işıqlandırılıb. Zərifə
Əliyevanın mənəvi zənginliyi, vəzifə borcuna,
tibbi etika və deontologiyaya dair baxışları
onun “Həkimin əxlaqi tərbiyəsi, deontologiya,
tibbi etika və əxlaq məsələləri” əsərində daha
ətraflı şəkildə əks olunub. Alim həkim və xəs-
tənin qarşılıqlı münasibətlərinin əsas qaydalarını
tərtib edib, müalicə həkiminin diaqnostika və
müalicə prosesində aparıcı rolunu göstərib,
bütün tibb işçilərinin təkcə təhsilinin yox, həm
də tərbiyəsinin vacibliyini ön plana çəkib.
“Həkim xəstənin ən doğma adamıdır”, – deyən
Zərifə xanım Əliyevanın tibbi etika və deon-
tologiyaya dair məqalə və əsərləri ilə yaxından
tanış olduqda onun bu sahəyə dair işlərinin
daha geniş miqyasda olduğu və təkcə səhiyyədə
deyil, bütövlükdə, cəmiyyətdə insanlar arasında
münasibətlərə həsr edildiyi məlum olur. Zərifə
xanım Əliyevanın fəxri adları, elmi titul və
mükafatları olduqca çoxdur. Bu adların hər
biri qürur, iftixar mənbəyidir. Lakin bu adlar
sırasında ən şərəflisi “Ana” adıdır. Qeyri-adi
ana olan Zərifə xanımın övladlarına münasibəti
də xüsusi idi. O nə edirdisə, böyük sevgiylə
edirdi. Onun sevgisinin gücü öz ailəsinin hü-
dudlarında daha çox duyulurdu. Güclü xarakterə
malik olan bu böyük insan, hətta ömrünün
son günlərini yaşadığı illərdə belə ölümün gö-
zünə dik baxmağı bacarıb. Zərifə xanım Əliyeva
şəxsiyyətinin Azərbaycan xalqının yaddaşında
yüksək vətənpərvərlik və humanizm rəmzi
kimi əbədi yaşayacağına əminəm.
    Azərbaycan Respublikası Ailə, Qadın və
Uşaq Problemləri üzrə Dövlət Komitəsinin
sədri Bahar Muradova konfransın keçirilməsinə
şərait yaradıldığı üçün minnətdarlıq edib, təd-
birin muxtar respublikada keçirilməsinə böyük
əhəmiyyət verildiyini qeyd edərək bildirib ki,
Zərifə xanım Əliyeva o şəxsiyyətlərdəndir ki,

Naxçıvanda akademik Zərifə xanım Əliyevanın 100 illiyi ilə əlaqədar  
“Elmdə qadınlar” adlı konfrans keçirilib

bu dünyaya gəlişinin və missiyasının məqsədini
çox gözəl bilirdi. Hansı sahədə fəaliyyət gös-
tərməsindən asılı olmayaraq, məsuliyyətli
şəxs hər zaman təmsil etdiyi xalqın, üzvü ol-
duğu cəmiyyətin, vətəndaşı olduğu dövlətin
problemlərini, onun yaşantılarını öz daxilindən
keçirir və özünün həyata baxışı da bu kon-
tekstdə formalaşır və onun fəaliyyəti mütləq
şəkildə özünün fərdi çərçivələrini aşaraq
xalqın, dövlətin və millətin maraqlarına uy-
ğunlaşır. Məhz dövlətləri, xalqları, millətləri
dünyada tanıdan da belə şəxsiyyətlərdir. Biz
çox xoşbəxt xalqıq ki, bir ailənin 3 üzvündə
belə dəyərlər mövcuddur. Zərifə xanım Əliyeva,
hər şeydən əvvəl, Azərbaycan dövlətinə, xal-
qına xidmət edən gözəl bir nəslin nümayən-
dəsidir. O, həkimlik peşəsini, xüsusilə oftal-
mologiya sahəsini seçərək insanlara nur bəxş
edib, onlara həyatın bütün rəng çalarlarını
görməsində kömək edib, ən əsası bu sahədə
qabaqlayıcı tədbirlərin istiqamətlərini müəy-
yənləşdirib. Görmə orqanının texnologiyası

məsələsini müzakirəyə gətirmək və bu isti-
qamətdə dünyada ilk dəfə elmi-tədqiqat la-
boratoriyasını yaratmaq kimi addımlar atması
onu göstərirdi ki, görkəmli alim öz missiyasını
nə dərəcədə geniş çərçivədə götürüb. Bu onun
bir ziyalı, mütəxəssis olduğunu bir daha gös-
tərir. Zərifə xanım Əliyevanın dünyanın dahi
şəxsiyyətləri içərisində özünəməxsus yeri
olan Ulu Öndər Heydər Əliyevin həyat yoldaşı
olması və Onun həyatının bütün məqamlarında
yanında olması, dayaq, güvən yeri kimi çıxış
etməsi də Ümummilli Liderin həm siyasət,
dövlət həyatında, həm də qarşıya qoyduğu
bütün məqsədlərə çatmasında böyük dəstək
olub.
     Daha sonra Naxçıvan Muxtar Respublikası
Ailə, Qadın və Uşaq Problemləri üzrə Dövlət
Komitəsinin sədri Ramilə Seyidovanın, Azər-
baycan Respublikası elm və təhsil nazirinin
müavini Firudin Qurbanovun, Naxçıvan Dövlət
Universitetinin rektoru Elbrus İsayevin, Aka-
demik Zərifə Əliyeva adına Naxçıvan Şəhər

Poliklinikasının baş həkimi Səadət İbrahimo-
vanın, Akademik Zərifə Əliyeva adına Şahtaxtı
kənd tam orta məktəbinin direktoru, Yeni Azər-
baycan Partiyası Kəngərli Rayon Təşkilatının
sədr müavini, Naxçıvan Muxtar Respublikası
Ali Məclisinin deputatı Ehtimad Məmmədovun
və Zərifə Əliyeva adına fəxri təqaüdçü – Nax-
çıvan Dövlət Universitetinin Tibb ixtisası üzrə
I kurs tələbəsi Püstəxanım Quliyevanın çıxışları

dinlənilib. Çıxışlarda akademik Zərifə xanım
Əliyevanın Azərbaycanda oftalmologiya elminin
inkişafındakı xidmətlərindən, bu sahədəki təd-
qiqatlarından, keçdiyi şərəfli ömür yolundan,
sədaqətli həyat yoldaşı və qayğıkeş, ölkəmizin
sürətli inkişafını təmin edən, zəfərlərdən-zə-
fərlərə aparan oğul yetişdirən ana olmasından
danışılıb. Konfransın Ulu Öndər Heydər Əliyevin
Vətəni, Zərifə xanım Əliyevanın doğulduğu
qədim diyar Naxçıvanda keçirilməsinin əhə-
miyyəti vurğulanıb.   
    Sonra akademik Zərifə Xanım Əliyevanın
100 illiyi münasibətilə Naxçıvan Muxtar Res-
publikası Ailə, Qadın və Uşaq Problemləri

üzrə Dövlət Komitəsi tərəfindən “Azərbaycan
qadını, anası, həkimi – akademik Zərifə xanım
Əliyeva” mövzusunda keçirilən esse müsa-
biqəsi qaliblərinin və Azərbaycan Respubli-
kasının Elm və Təhsil Nazirliyi tərəfindən
Naxçıvan Dövlət Universitetinin Tibb fakültəsi
üzrə yüksək təhsil göstəricisi olan tələbələrin
mükafatlandırılması mərasimi olub.
    Esse müsabiqəsi üzrə həvəskar şəxslər

arasında birinci yerin qalibi, “Arazın səsi”
qəzetinin müxbiri Ədalət Əhmədov Zərifə
xanım Əliyeva ilə bağlı xatirəsini tədbir işti-
rakçıları ilə bölüşüb.
    Konfrans bədii hissə ilə davam edib, Nax-
çıvan şəhər 8 və 11 nömrəli Körpələr Evi-
Uşaq bağçalarının balaca fidanlarının ifasında
kompozisiya, o cümlədən Naxçıvan Dövlət
Universitetinin Simfonik Orkestri tərəfindən
konsert təqdim olunub.
    Səlahiyyətli nümayəndə və qonaqlar səhnə
arxasına keçərək kollektivlə söhbət edib,
xatirə şəkli çəkdiriblər.

“Şərq qapısı”

    18 aprel tarixdə Naxçıvanda akademik Zərifə xanım
Əliyevanın anadan olmasının 100 illiyi ilə əlaqədar “Elmdə
qadınlar” adlı konfrans keçirilib. Azərbaycan Respublikası
Ailə, Qadın və Uşaq Problemləri üzrə Dövlət Komitəsinin
təşkilatçılığı və Azərbaycan Respublikası Elm və Təhsil
Nazirliyi əməkdaşlarının iştirakı ilə keçirilən konfransdan
sonra qonaqlar Akademik Zərifə Əliyeva adına Kəngərli
rayon Şahtaxtı kənd tam orta məktəbində olub, akademik
Zərifə Əliyevanın büstünün önünə gül dəstəsi qoyub, məktəbdəki
muzeyi ziyarət ediblər. Muzeydə Zərifə xanımın həyat yolunun
müəyyən dövrlərini əks etdirən fotolara baxış olub. 
    Naxçıvanın zəngin turizm potensialı ilə tanışlıq məqsədilə
təşkil olunan ekskursiya zamanı konfrans iştirakçıları Qarabağlar
Türbə Kompleksində olublar. Orada qonaqlara türbə haqqında
ətraflı məlumat verilib. Sonda Azərbaycan Respublikası Ailə,
Qadın və Uşaq Problemləri üzrə Dövlət Komitəsinin sədri
Bahar Muradovanın Naxçıvan Muxtar Respublikası Ailə,
Qadın və Uşaq Problemləri üzrə Dövlət Komitəsi ilə tanışlığı
və əməkdaşlar ilə görüşü olub, müzakirələr aparılıb. Gəzinti
zamanı Azərbaycan Respublikası Ailə, Qadın və Uşaq Prob-
lemləri üzrə Dövlət Komitəsinin sədri Bahar Muradova və
Azərbaycan Respublikasının elm və təhsil nazirinin müavini
Firudin Qurbanovla söhbət etmək imkanı əldə etdik. Həmin
müsahibələri oxucularımıza təqdim edirik.
    Bahar Muradova – Azərbaycan Respublikası Ailə,

Qadın və Uşaq Problemləri üzrə
Dövlət Komitəsinin sədri: – Bu gün
Azərbaycanın tanınmış, qəlblərdə
yaşayan, heç bir zaman unudulma-
yan, bu xalqın xarakterik xüsusiy-
yətlərini özünün xarakterində bir-
ləşdirən və adı çəkiləndə mənsu-

biyyəti ilə qürur duyduğumuz bir insanın – Zərifə xanım
Əliyevanın 100 illik yubileyi münasibətilə təşkil olunan
konfransda iştirak etdik. Mən Naxçıvanda belə bir konfransın
keçirilməsində rəhbərliyə, xüsusilə də Naxçıvan Muxtar
Respublikası Ailə Qadın və Uşaq Problemləri üzrə Dövlət
Komitəsinə, həmçinin Azərbaycan Elm və Təhsil Nazirliyinə
minnətdarlığımı bildirmək istərdim. Bu tədbirdə bütün
nəslin nümayəndələri vardı – uşaqlar, orta məktəb şagirdləri,
gənc nəslin nümayəndələri, tələbələr, orta və yaşlı nəslin
nümayəndələri, Ulu Öndər Heydər Əliyev və Zərifə xanımı
canlı görmüş, onlarla görüşmüş insanlar konfransda iştirak
edirdi. Konfransın keçirilməsinin özü böyük bir hadisədir.
Görkəmli akademikimiz, ictimai xadim Zərifə xanımla bağlı
keçirilən belə bir konfransın məhz Naxçıvanda iştirakçısı
olmaq qürurvericidir. Zərifə xanımın 100 illik yubileyi ərə-
fəsində burada olmaq, dünyaya göz açdığı Naxçıvanda,
Kəngərli rayonunda, tarixi Şahtaxtı kəndində hansı ki adı
bir çox tarixi, eyni zamanda bədii ədəbiyyatlarda çəkilir,
Azərbaycan və dünya ictimaiyyətində bir çox tanınmış
simaları ilə məşhurdur. Məhz bu kənddə, onun adını daşıyan
bir məktəbdə olmaq bir başqa hissiyyat doğurur, bir başqa
həyəcan yaşadır insana. Düşünürəm ki, Azərbaycanı dünyada
tanıdan onun yalnız təbii-iqtisadi sərvətləri deyil, ən əsası
insan sərvətidir. Zərifə xanım varlığı özünün bu xalqa
xidməti ilə insan kapitalını xeyli dərəcədə zənginləşdirir.
Bütün milli-mənəvi keyfiyyətləri, xüsusiyyətləri öz xarak-
terində daşıyıb, öz əməllərində yaşadıb, öz ailələrində ona
istinad edib, o ruhda övladlar böyüdüblər. Vətənə, torpağa,

insana hörmət ruhunda övladlar böyüdüblər, ailə dəyərlərini
ən yüksək səviyyəsinə çatdırıblar. İstər valideyn övlad mü-
nasibəti olsun, istər həyat yoldaşı münasibətlərində bunun
ən yüksək örnəyini yaradıblar. Hansı ki indiyə qədər 32
ildir, Zərifə xanım aramızdan ayrılıb. Bu müddət ərzində
elə gün olmayıb ki, onun xidmətləri vurğulanmasın. Ən
böyük xidməti, əlbəttə, Ümummilli Lider Heydər Əliyevin
həyat yoldaşı, övladlarının anası olması, eyni zamanda bu
dahi şəxsiyyətin sirdaşı, silahdaşı olmasıdır. Ulu Öndərimiz
bunu çıxışlarında dəfələrlə vurğulayıb ki, uğur qazanmağının
əsas səbəbi Zərifə xanım kimi həyat yoldaşının olması idi.
O elə bir mühit yaradıb, elə bir ovqat yaradıb ki, bu ailədə
yalnız sevgi, diqqət, qayğı bir-birini dəyərləndirmək hissləri

hakim olub. Belə bir mühitdə, əlbəttə, əsl insan, əsl vətəndaş
və əsl lider yetişdirmək mümkün olub. Bu gün dahi rəhbər
Heydər Əliyevlə Zərifə xanımın yetişdirdiyi, tərbiyə etdiyi
övladlar Azərbaycanın xidmətində dayanıb. Bununla da
növbəti gələcək nəsillərə yeni bir örnək, yeni bir nümunə
təqdim edirlər. Düşünürəm ki, Azərbaycan, doğrudan da,
seçilmiş ölkədir, xoşbəxt xalqdır ki, bizim belə dəyərlərimiz
var,  belə liderlərimiz var. Bu gün həmin liderin müəyyən
etdiyi siyasi yolla gedərək Azərbaycanı uğura aparırıq. Və
Ulu Öndərin layiqli davamçısı, xalqın ümid, pənah yeri
Prezident cənab İlham Əliyevin rəhbərliyi ilə Azərbaycan
Ordusu ərazi bütövlüyünü təmin etdi, zəfər qazandı. Biz
bura gələrkən yol kənarında torpaqlarımızın azadlığı uğrunda,
Vətənin bütövlüyü ərazilərimizin azad edilməsi uğrunda
canını qurban verən onlarla şəhidin şəkillərini gördük.
Onların başı üzərində dalğalanan Azərbaycan Bayrağını
gördük. O bayraq uğrunda canlarını qurban verib həmin
igidlər. Onlar elə bir ruhda böyüyüblər ki, bu torpağa can
qurban veriblər. Bu ruhda böyüməyi onlara Ulu Öndər
Heydər Əliyev təlqin edib. Bu dahi şəxsiyyət öz həyatını
son dəqiqəsinə kimi bu xalqa xidmət edib. Zərifə xanım
Əliyeva da elm cəbhəsində, ictimai fəaliyyətlər sferasında,
qadın hərəkatında, beynəlxalq səviyyədə, elmin inkişafına
verdiyi töhfələrlə bu xidməti həyata keçirib. Eyni zamanda
Ulu Öndərin müəyyən etdiyi yol ilə ölkə Prezidenti addım-
addım Azərbaycanı uğurdan-uğura aparır. 
    Firudin Qurbanov – Azərbaycan Respublikasının  elm
və təhsil nazirinin müavini: – Naxçıvan Azərbaycanın
qədim diyarlarından biridir. Füsunkar təbiəti, tarixi abidələri,

qədim yaşayış məskənləri həmişə insanları özünə çəkir.
Bu gün bu diyarda sözlə ifadə edilməyəcək dərin, ülvi
hisslər keçirdim. Çünki Naxçıvanda Ümummilli Liderimiz
Heydər Əliyev və onun həyat yoldaşı Zərifə xanım Əliyeva
anadan olublar. Naxçıvanda olarkən onun burada yaşadığı,
fəaliyyət göstərdiyi illəri təsəvvür edərkən bu diyarın bö-
yüklüyünü, ucalığını hiss edirsən. Ulu Öndərin bütün fəa-
liyyəti məhz buradan başlayaraq gələcəyimizin parlaq in-
kişafını təmin etməyə istiqamətləndi-
rilib. Onun Vətənə, xalqa, ailəyə olan
sevgisi, məhəbbəti hər bir azərbaycanlı
üçün böyük örnəkdir. Onu da qeyd
edim ki, bu gün Zərifə xanım Əliyevanın
100 illiyinə həsr olunan tədbir yüksək
səviyyədə təşkil olunmuşdu. Konfrans-
da Zərifə xanımın keçdiyi həyat yolu,
onun fəaliyyəti hərtərəfli təhlil olundu.
Zərifə xanım hələ tələbə olarkən çalı-
şırdı ki, insanlara dəstək olsun, kömək
göstərsin. Çünki o təhsil aldığı dövr müharibə dövrü idi. O
vaxt, İkinci Dünya müharibəsində yaşadığı evin yanında
hospital var imiş. Bu hospitala yaralıları gətirirmişlər.
Zərifə xanım hələ tələbə olarkən həm həkimlərə, həm də
tibb bacılarına köməklik göstərirmiş. Tələbə ikən  ixtisas-
laşmaq dövründə Zərifə xanım oftalmologiyanı seçdi. Bu
da onun çox zəngin elmi, insanpərvərliyi ilə bağlı idi.
Zərifə xanım çox çalışqan insan idi və sıravi həkimlikdən
akademik səviyyəsinə yüksəlməyi bir daha onu göstərdi
ki, bu insanın çox böyük intellektual potensialı var. Eyni
zamanda o, nümunəvi ana idi. Bu gün ölkəmizdə sürətli
inkişafın modelləşdirilməsinin təminatında, 30 ilə yaxın
işğal altında olan torpaqlarımızın azad olunmasında Zərifə
xanımın tərbiyə etdiyi övladın çox böyük rolu var. Ölkə
Prezidentimizin rəhbərliyi altında 44 günlük müharibədə
qazandığımız Tarixi Qələbə bir daha onu göstərir ki, Zərifə
xanımın böyütdüyü Prezident cənab İlham Əliyev Vətəni
necə böyük məhəbbətlə sevir, torpağa necə ürəkdən bağlıdır.
O, gecə-gündüz çalışaraq məhz bu qələbəni reallaşdırdı.
Ölkənin həm iqtisadi, həm siyasi, həm hüquqi özəyini çox
möhkəm quran, Ulu Öndərin layiqli davamçısı Prezident
cənab İlham Əliyev Heydər Əliyev siyasətini çox uğurla
davam etdirir.

- Gülcamal TAHİROVA

Görkəmli akademikimizin 100 illik yubileyinin Ulu Öndərimiz Heydər Əliyevin və 
Zərifə xanım Əliyevanın doğma yurdu Naxçıvanda xüsusi təntənə ilə qeyd olunması qürurvericidir 

     Bakı şəhərində Ümummilli
Lider Heydər Əliyevin anadan
olmasının 100 illiyi münasibətilə
karate turniri təşkil olunub. Yarışda
paytaxt və regionlardan, ümumi-
likdə,  900 idmançı iştirak edib.
Uşaq və yeniyetmələrin qatıldıq-
ları turnirdə oğlanlarla yanaşı,
qız karateçilər də öz qüvvələrini
sınayıblar. İdmançılar müxtəlif
yaş və çəki kateqoriyalarında
“WKF”, “shobu ippon” və “ku-
mite” qaydaları üzrə yarışıblar.
    “Naxçıvan” komandasından
yarışa Naxçıvan Karate Fede-
rasiyasının məşqçisi Tariyel Ba-
ğırovun rəhbərliyi ilə 14 idmançı
qatılıb. Onların arasında ən yük-
sək nəticələrə Damla Tağızadə
(qızıl medal), Məhəmməd Ba-
ğırov, Yusif İsmayılov, Fatimə
Bağırzadə, Aysu Abbasova və
Ələddin Hüseynli (hər biri gü-
müş medal) nail olublar. Digər
təmsilçilərimiz Canər Abbasza-
də, Həşim Nağızadə, Qədim

Bağırov, Elgün Zeynalov, Murad
Abdullazadə, Uğur Məmmədli,
Hüseyn Qafarlı və Xumar Ha-
cıyeva bürünc medala layiq gö-
rülüblər. İdmançıların bir neçə
qayda üzrə çıxış edərək müka-
fatçılar sırasına düşməsi nəti-
cəsində komandanın yekun gös-
təricisi 1 qızıl, 6 gümüş və 14
bürünc medaldan ibarət olub.  
    Əlavə edək ki, turnirdə digər
klubların heyətində çıxış edən
naxçıvanlı idmançılardan Xədicə
Bayramova 2 qızıl, 1 gümüş və
1 bürünc, Nərgiz Həsənli isə
3 gümüş medala layiq görülüb. 

Naxçıvan Muxtar Respublikası 
Gənclər və İdman Nazirliyinin

mətbuat xidməti

Karateçilərimizdən uğurlu nəticə

Qeydiyyat №: 575

Əlyazmalara cavab verilmir
və onlar geri qaytarılmır

ØßÐÃqapısı
Ünvan: AZ-7000,

Naxçıvan şəhəri, “Təbriz” küçəsi 14.

Telefonlar: Məsul katib: 545-62-47 
Şöbələr: 545-81-44, 545-51-18

    “Sulu el abad, susuz el viran olar”, – deyib atalarımız.
Su təbiət, bütün canlılar, həyatımız üçün vacibdir. Yer
səthinin 70 faizi, insan orqanizminin 60-70 faizi sudan
ibarətdir. İnsanlara içmək, yemək bişirmək, çimmək, əlləri
yumaq üçün su ehtiyacdır. Lakin təbiətin bizə bəxş etdiyi
bu nemətdən çox vaxt sui-istifadə olunur. Halbuki müqəddəs
dinimiz də suyu ölçüsündə işlətməyi və israfçılığa yol
verməməyi tövsiyə edir. Sudan qənaətlə istifadə dünyamızın,
eləcə də insanlığın gələcəyi üçün vacibdir.

Dünyada su ilə bağlı faktlar

İnsanların yaşaması üçün təmiz suya ehtiyac var ki,
bu da getdikcə çətinləşir. Dünyadakı su ehtiyatının

1 faizdən az hissəsi istifadəyə yararlı, qa-
lanları duzlu, buz və ya yeraltı su hesab
olunur. Birləşmiş Millətlər Təşkilatının mə-
lumatlarına əsasən 2,3 milyard insan su
problemi olan ölkələrdə, 1,42 milyard insan,
o cümlədən 450 milyon uşaq sudan yüksək
və ya həddindən artıq həssas olan ərazilərdə,
3,2 milyard insan yüksək su çatışmazlığı
və ya qıtlığı olan ərazilərdə yaşayır. Eyni zamanda 785
milyon insan su xidmətlərindən məhrumdur, 884 milyon
insanın təhlükəsiz içməli suya çıxışı yoxdur. Hər gün,
təqribən, 1000-ə yaxın uşaq su təchizatı və sanitariya ilə
bağlı yaranan problemlərə görə həyatını itirir. Dünya
əhalisinin üçdəikisi ilin ən azı bir ayı ərzində ciddi su
qıtlığı yaşayır. Dünyanın bir çox ölkələrində qadınlar və
qızlar hər gün su daşımaq üçün, təxminən, 200 milyon saat
sərf edirlər. Qlobal Su İnstitutunun hesablamalarına görə
isə 2030-cu ilə qədər 700 milyon insan su qıtlığı səbəbindən
öz evini tərk edə bilər. 

Dünyada su qıtlığı və səbəbləri

Dünyada su qıtlığı ilk dəfə 1800-cü illərdə qeydə
alınıb. 1900-cü ildən bəri 11 milyondan çox insan

quraqlıqdan ölüb və quraqlıq 2 milyarddan çox insana təsir
edib. 2005-ci ildən dünya əhalisinin, təxminən, 35 faizi
xroniki su çatışmazlığı yaşayır. BMT Baş Assambleyası tə-
rəfindən 2005-2015-ci illər “Həyat üçün su” devizi ilə Bey-
nəlxalq Fəaliyyət Onilliyi elan edilmiş, həmçinin Assambleya
tərəfindən qəbul edilən və 2016-cı ildən qüvvəyə minən
“2030-cu ilədək dayanıqlı inkişaf sahəsində gündəlik”də
dayanıqlı inkişaf məqsədləri öz əksini tapmışdır. Hər kəsi
əhatə edən və universal xarakter daşıyan məqsədlərin həyata
keçirilməsini nəzərdə tutan gündəlikdə 2030-cu ilədək,
hamı üçün təhlükəsiz və əlçatan, hər yerdə və bərabər
şəkildə içməli suya çıxış imkanına nail olmaq, suyun key-
fiyyətini yaxşılaşdırmaq, su çatışmazlığı problemini həll
etmək və bundan əziyyət çəkən insanların sayını əhəmiyyətli
şəkildə endirmək üçün bütün sahələrdə sudan səmərəli isti-
fadəni əhəmiyyətli dərəcədə artırmaq, eləcə də su ehtiyatlarının
dayanıqlı istifadəsini və təmiz su təchizatını təmin etmək,
bütün səviyyələrdə, o cümlədən zərurət olduqda transsərhəd
əməkdaşlıq vasitəsilə su ehtiyatlarının kompleks idarəetməsini
tətbiq etmək və digərləri əsas vəzifələr hesab olunur. 
     Bu gün dünyanın üz-üzə qaldığı su böhranının bir çox sə-
bəbləri vardır. Bunlardan ən əsası iqlim dəyişikliyidir. Meşələrin
qırılması, quraqlıqlar, daşqınlar, müharibə və münaqişələr
insanları təmiz içməli sudan məhrum etməklə yanaşı, su ilə
yoluxan xəstəliklərin də riskini artırır. Su haqqında məlumatların
azlığı da böhran yaradan səbəblərdən biri hesab olunur. BMT
dünyada 3 milyarddan çox insanın suyun keyfiyyəti haqqında
məlumatlarının olmadığını bildirir. Bu da içməli olmayan
sudan istifadə edən insanları risk altında qoyur. İstər qəsdən
dağıdılması, istərsə də bilmədən yanlış idarəetmə nəticəsində,
bir çox dövlətlər öz su ehtiyatlarına lazımi şəkildə investisiya
qoymurlar ki, bu da təmiz suyun ona ən çox ehtiyacı olanlara
çatmasına imkan vermir. 

Ölkəmizdə vəziyyət necədir?

Ölkə başçısının qəbul etdiyi fərman, sərəncam, Dövlət
proqramları bu sahənin tənzimlənməsində mühüm

rol oynayır. Son illər ərzində ölkəmizdə köhnə infrastrukturun
yenilənməsi, bir neçə böyük su anbarı, su kanalının tikintisi,
bərpası və yenidən qurulması, içməli su təminatı və digər
meliorativ tədbirlər həyata keçirilib, suvarılmayan torpaqların
su ilə təminatı kənd təsərrüfatının inkişafına öz təsirini
göstərib. Su ilə bağlı itkilərin qarşısının alınması, suyun
ədalətli bölgüsü, uçot işlərinin nizamlanması, bu sahədə
düzgün təhlillərin aparılması, müasir texnologiyaların tətbiqi,
əhalinin maarifləndirilməsi əsas vəzifələr kimi qarşıya
qoyulub. 
     Uzun illər Ermənistanın Azərbaycana qarşı işğalçılıq si-
yasətinin təzahürlərindən biri də ekoloji terror idi. Düşmən
meşələri qırır, qoruqları məhv edir, sudan istifadəni məh-
dudlaşdırırdı. 1970-ci illərdə Ulu Öndər Heydər Əliyevin
təşəbbüsü ilə tikilən Suqovuşan Su Anbarı Vətən müharibəsində
əldə edilən böyük Zəfər nəticəsində nəzarətimizə keçdi. Bu
da Ağdam, Tərtər, Bərdə, Goranboy və digər rayonlarımızın
su təminatının yaxşılaşmasına öz təsirini göstərir. Bu gün
azad edilmiş torpaqlarda su anbarları, çay resurslarından sə-
mərəli şəkildə istifadə dövlətin diqqət mərkəzindədir. 

    Ölkə başçısının müvafiq Sərəncamı ilə təsdiq edilmiş
“Azərbaycan 2030: sosial-iqtisadi inkişafa dair Milli Prio-
ritetlər”də də qeyd olunub ki, ölkənin perspektiv iqtisadi
inkişafı ilə bərabər ətraf mühitin sağlamlaşdırılması, yaşıl-
lıqların sürətli bərpası və artırılması, su ehtiyatlarından və
dayanıqlı enerji mənbələrindən səmərəli istifadə təmin
edilməlidir. İqtisadi artımla ekoloji mühit tarazlı olmalı,
ölkədə yararsız torpaq sahələrinin dövriyyəyə cəlbi ilə
mövcud resurslarımız bərpa edilməlidir. Ölkənin keyfiyyətli
suya tələbatı su resurslarından səmərəli istifadə etməklə
ödənilməlidir…
    Ölkə başçısının “Su ehtiyatları, su təsərrüfatı və melio-
rasiya sahələrində idarəetmənin təkmilləşdirilməsi haqqında”

2023-cü il 30 mart tarixli Fərmanı ölkə-
mizin gələcəkdə su ilə bağlı məsələlərinin
həllini nəzərdə tutur. Bununla əlaqədar
Azərbaycan Respublikası Fövqəladə
Hallar Nazirliyinin Su Ehtiyatları Dövlət
Agentliyinin əsasında Azərbaycan Dövlət
Su Ehtiyatları Agentliyi yaradılacaq ki,
bu agentlik Azərbaycan Respublikasında

suyun mənbədən götürülməsi, emalı, nəqli və təchizatı sa-
həsində fəaliyyətin təşkilini təmin edən, dövlət mülkiyyətində
olan meliorasiya və irriqasiya sistemlərinin, içməli su təc-
hizatı, yağış və tullantı sularının emalı və axıdılması sis-
temlərinin istismarını, eləcə də bu sahədə xidmətlər gös-
tərilməsini təşkil edən, balansında olan su təsərrüfatı ob-
yektlərinin texniki vəziyyətinə müntəzəm nəzarəti həyata
keçirəcək, Azərbaycan Respublikasında yerüstü, yeraltı
su ehtiyatlarının, su və su təsərrüfatı obyektlərinin, hidro-
texniki qurğuların, su təchizatı sistemlərinin monitorinqini
aparacaq, bu sahələrdə vahid dövlət siyasətini və tənzim-
ləməsini həyata keçirəcək. 

Muxtar respublikada hansı işlər görülür?

Naxçıvan Muxtar Respublikası Meliorasiya və Su
Təsərrüfatı Açıq Səhmdar Cəmiyyəti tərəfindən mü-

təmadi olaraq kanal və arxlarda lildən təmizlənmə işləri
aparılır, suvarılan sahələrdə qrunt sularının səviyyəsini aşağı
salmaq üçün müvafiq işlər görülür, hidrotexniki qurğularda
təmir işləri yerinə yetirilir, yeni torpaq sahələrinin əkin döv-
riyyəsinə qatılmasına və su ehtiyatlarından qənaətlə istifadəyə
imkan verən müasir suvarma sistemləri quraşdırılır, suvarma
suyundan səmərəli istifadə olunmasına nəzarət edilir. 
    Muxtar respublikanın iqlim tipinin quraq olması burada
suya olan tələbatı daha da artırır. Su anbarlarının fəaliyyəti
su ehtiyatı və enerjisindən səmərəli istifadədə əsas rol
oynayır. Böyük su anbarları – Araz Su Anbarı, Arpaçay Su
Anbarı, Heydər Əliyev Su Anbarı, mövsümi və daimi qar,
yağış suları ilə qidalanan çaylar, göllər əsas su mənbələri
olmaqla ilboyu suvarma suyuna olan tələbatı ödəyir. Buna
baxmayaraq, su ehtiyatlarının qıtlığı, onların bölgələr üzrə
qeyri-bərabər paylanması və əsasən, əkinçilik bölgələrində
torpaqların şoranlaşmaya meyilli olması, suya olan tələbatın
artması su ehtiyatlarından qənaətlə istifadəni şərtləndirir. 
     Görülən meliorativ tədbirlər içərisində səmərəliliyi
artırmaq üçün hidrotexniki qurğular və sistemlərin texniki
cəhətdən təkmilləşdirilməsi, su mənbələri və su ehtiyatlarının
mühafizəsi üçün hidrotexniki qurğuların tikilməsi və istismarı
mühüm yer tutur. Bu qurğulara çay, kanal və onlar üzərindəki
qurğular, nasos stansiyaları, subartezian quyuları, kəhrizlər
daxildir ki, bunlar çayın axınının nizamlanmasında, suvarma
və su təchizatı sistemlərinin su ilə təmin edilməsində, qrunt
sularının səviyyəsini aşağı salmaqla şoranlaşmanın qarşısının
alınmasında, bir sözlə, kənd təsərrüfatı işlərinin yerinə yeti-
rilməsində mühüm rol oynayır.
    Həmçinin su şəbəkələrinin qurulması rayonlarda, kənd -
lərdə əhalinin içməli suya olan tələbatını ödəyir. Martın
18-də Naxçıvan Muxtar Respublikasında Azərbaycan Res-
publikası Prezidentinin səlahiyyətli nümayəndəsinin iştirakı
ilə istifadəyə verilən Culfa rayonunun Yaycı kəndini içməli
su ilə təmin edəcək su şəbəkəsi belə tədbirlərdəndir. 
    Muxtar respublikada əhalinin su təminatı səviyyəsini
yaxşılaşdırmaq, su ehtiyatlarından səmərəli və qənaətlə
istifadə etmək, yarana biləcək problemlərin vaxtında və
operativ aradan qaldırılması üçün Naxçıvan Muxtar Res-
publikasının Nazirlər Kabinetinin 2023-cü il 9 mart tarixli
Sərəncamı ilə “Naxçıvan Muxtar Respublikasında əhalinin
içməli və suvarma sularının böhranlı vəziyyətində idarə
olunmasına dair Tədbirlər Planı” təsdiqlənmişdir. Tədbirlər
Planında içməli və təsərrüfat suları ilə təchizatı yaxşılaş-
dırmaq üçün düzgün bölgü prinsipi, müasir və qənaətli
suvarma sistemlərinin tətbiqi, bu sahədə maarifləndirici
tədbirlərin təşkili kimi zəruri məsələlərin reallaşdırılması
qarşıya qoyulmuşdur.  Naxçıvan Muxtar Respublikası Me-
liorasiya və Su Təsərrüfatı Açıq Səhmdar Cəmiyyəti artıq
bu istiqamətdə tədbirlərin həyata keçirilməsinə başlayıb. 
    Ümummilli Lider Heydər Əliyev demişdir: “Meliorasiya
və su təsərrüfatı obyektləri bizim sərvətimizdir və bu sər-
vətdən səmərəli istifadə etməliyik”. Su olan yerdə həyat
var, su olmasa, həyat dayanar. Gəlin məsuliyyətli olaq və
suyu boş yerə israf etməyək! 

- Güntac ŞAHMƏMMƏDLİ 

Su varsa, həyat var, suyunuzu israf etməyin!

İtmişdir
Məmmədov Vəfadar Əli oğlunun adına

olan sürücülük vəsiqəsi itdiyindən etibarsız sa-
yılır.

***
Babək rayonunun Sirab kəndində yaşayan

Paşayev Müslüm Hüseyn oğlunun adına olan
JN-572A inventar nömrəli, 10300038 kodlu
“Torpağın mülkiyyətə verilməsinə dair şəha-
dətnamə” itdiyindən etibarsız sayılır.

***

Naxçıvan şəhərinin Qaraçuq kəndində ya-
şayan Qarayev Həsənqulu Rzaqulu oğlunun
adına olan JN-282A nömrəli “Torpağın mülkiy-
yətə verilməsinə dair şəhadətnamə” itdiyindən
etibarsız sayılır.

***
Babək rayonunun Nehrəm qəsəbə sakini

Nağıyev Vahab Qəmbəralı oğlunun adına olan
JN-649A inventar nömrəli “Torpağın mülkiy-
yətə verilməsinə dair şəhadətnamə” itdiyindən
etibarsız sayılır.

     Müsabiqədə yaşı 30-dək olan magistr təhsilini başa vurmuş və ya magistra-
turanın ikinci kursunun ikinci semestrində təhsil alan şəxslərin iştirakı məqsə-
dəuyğundur. 
     Həqiqi hərbi xidmət keçməmiş şəxslər (qadınlar və səhhəti ilə əlaqədar
möhlət hüququ olanlar istisna olmaqla) müsabiqəyə buraxılmır. 

     Vakant vəzifələrin tutulması üçün aşağıdakı sənədlər təqdim olun-
malıdır:
     - Müəssisə rəhbərinin adına ərizə;
     - Kadrların şəxsi-qeydiyyat vərəqi;
     - Tərcümeyi-hal;
     - 2 ədəd fotoşəkil (3x4 santimetr ölçüdə);
     - İş stajı olanlar üçün əmək kitabçasından çıxarış;
     - İş yerindən xasiyyətnamə;
     - Çap olunmuş elmi işlərin siyahısı (əgər varsa);
     - Ali təhsil müəssisəsini bitirmək haqqında diplomun müvafiq
qaydada təsdiq edilmiş surəti (xarici ölkələrdə təhsil almış Azərbaycan
Respublikasının vətəndaşları üçün təhsil haqqında sənədlərin tanınması
haqqında şəhadətnamə);
     - Şəxsiyyəti təsdiq edən sənədin surəti;
     - Yaşayış yerindən arayış;
     - Tibbi arayış.
     Sənədlər 19 aprel-19 may 2023-cü il tarixlərdə hər gün (şənbə,
bazar və bayram günləri istisna olmaqla)  saat 900-dan 1800-dək AMEA
Naxçıvan Bölməsinin binasında, Kadr və ümumi şöbəsində qəbul edilir. 

Ünvan: Heydər Əliyev pr. 76
Əlaqə telefonu: 550-21-52; 544-09-64 

e-mail: floraaa70@mail.ru; zulfuqarov_1981@mail.ru

Azərbaycan Milli Elmlər Akademiyası
Naxçıvan Bölməsi vakant vəzifələrin 
tutulması üçün müsabiqə elan edir

Sıra
№-si

Struktur bölmə Ştat
sayı

Vəzifə

1. Bölmənin Aparatı

1. Beynəlxalq əlaqələr və informasiya şöbəsi 1 mətbuat xidməti
üzrə mütəxəssis

Cəmi: 1
2. Tarix, Etnoqrafiya və Arxeologiya İnstitutu

2. Qədim dövr arxeologiyası şöbəsi 1 böyük laborant

3. Yeni və ən yeni tarix şöbəsi 1 böyük laborant

4. Etnoqrafiya şöbəsi 1 böyük laborant

5. Qafqaz tarixi şöbəsi 1 böyük laborant

6. Antik və orta əsrlər arxeologiyası şöbəsi 1 böyük laborant

Cəmi: 5
3. İncəsənət, Dil və Ədəbiyyat İnstitutu

7. Musiqi və teatr şöbəsi 1 böyük laborant

8. Təsviri və dekorativ-tətbiqi sənətlər şöbəsi 1 böyük laborant

9. Dilçilik şöbəsi 1 böyük laborant

10. Onomastika şöbəsi 1 böyük laborant

11. Folklorşünaslıq şöbəsi 1 böyük laborant

12. Ədəbiyyatşünaslıq şöbəsi 1 böyük laborant

Cəmi: 6

4. Əlyazmalar Fondu

13. Əlyazmaların kataloqlaşdırılması, 
tədqiqi və nəşri şöbəsi 

1 böyük laborant

14. Əlyazmaların mühafizəsi, gigiyenası
və bərpası laboratoriyası 

1 böyük laborant

Cəmi: 2

Yekun: 14


